
নীতিকণা।
১৭





সুবাসনা





আমার নয়ন যেন নিমীলিত রয়, 

হেরিতে সে বস্তু, যাহা দর্শনীয় নয়। 

অশ্রাব্যে শুনিতে যেন আমার শ্রবণ, 

সতত বধির-ভাব করয়ে ধারণ। 

উপহাস ছলে যেন আমার রসনা, 

কহিতে অলীক কথা না করে বাসনা। 

সত্যের শিকলে যেন সদা বদ্ধ রয়, 

পাগলের মত যেন কথা নাহি কয়। 

অহঙ্কার মনে যেন স্থান নাহি পায়, 

কু চিন্তা হৃদয় হ’তে যেন দূরে যায়। 

সু পথে থাকিয়া সদা সু কাজ করিব, 

তাহ’লে সংসারে সুখী অবশ্য হইব।






 











সুখী





নিয়ত ঈশ্বর-চিন্তা করে যার মন, 

ধর্ম্মের নিয়মে কাজ করে অনুক্ষণ; 

যে বচন ভাল বলি মনে নাহি লয়, 

সে কথা কহিতে সদা বিমুখ যে হয়;

